
Rhagymadrodd   

DIBEN 

 

Mae Llywodraeth Cymru’n dyrannu’r Gronfa Ariannol Wrth Gefn (FCF) i Addysg 

Oedolion Cymru (AOC) (Y Sefydliad) er mwyn darparu cymorth ariannol ychwanegol i 

ddysgwyr cymwys sydd â chyfyngiadau ariannol neu am ba bynnag reswm, gan 

gynnwys anabledd corfforol neu anabledd arall yn wynebu trafferthion ariannol.  

   

Mae’r cronfeydd hyn yn cael eu cyfyngu gan Lywodraeth Cymru, ac mae Addysg 

Oedolion Cymru yn blaenoriaethu ei ddyraniadau. Caiff pob cais ei ystyried yn unigol yn 

ôl ei flaenoriaethau er mwyn sicrhau bod y cronfeydd yn cael eu dosbarthu mewn ffordd 

deg ac effeithiol. Bydd blaenoriaethu’r Gronfa Ariannol Wrth Gefn yn cael eu halinio â’r 

amodau a amlygir ym mholisi Ffioedd y sefydliad.     

 

PWY SY’N GYMWYS I DDERBYN CRONFEYDD ARIANNOL WRTH GEFN  

 

Pob dysgwr dros 16 oed ar raglenni astudio Addysg Bellach amser llawn a rhan-amser. 

 

Rhaid i ddysgwyr hefyd fodloni'r amodau preswylio yn y Canllaw Cymhwysedd Dysgwr 

ar gyfer cyllid ôl-16 (Atodiad D).   

   

Dylid blaenoriaethu dysgwyr sy’n syrthio i’r grwpiau canlynol:  

 

• Dysgwyr o ardaloedd â lefel uchel o amddifadedd cymdeithasol ac economaidd  

• Dysgwyr y mae angen help arnynt gyda chostau gofal plant, yn enwedig unig 

rieni  

• Dysgwyr sydd wedi bod yn y system ofal, ar brawf, neu sy’n cael eu hystyried 

mewn perygl mewn rhyw ffordd arall  

• Dysgwyr sy’n ofalwyr (sy’n darparu cymorth di-dâl i rywun na allai ymdopi heb y 

cymorth hwn) 

• Dysgwyr incwm isel, gan gynnwys pobl ddi-waith sy’n derbyn Lwfans Ceisio 

Gwaith a rhai sy’n derbyn budd-dal gan y wladwriaeth sy’n dibynnu ar brawf 

modd. 

 

Rhoddir blaenoriaeth i ddysgwyr sy’n derbyn y budd-daliadau gwladwriaeth 

canlynol yn unol â pholisi ffioedd y sefydliad:  

i. Budd-dal Tai 

ii. Lwfans Ceisio Gwaith/Lwfans Cyflogaeth a Chymorth  

iii. Credyd Pensiwn 

iv. Lwfans Gofalwr  

v. Budd-dal y Dreth Gyngor (ac eithrio gostyngiad i un person)  

vi. Tâl Mamolaeth/Tadolaeth/Mabwysiadu Statudol, Tâl Salwch Statudol  

vii. Credyd Cynhwysol  

 

• Dysgwyr o deuluoedd incwm isel (gweler y trothwy incwm ar dudalen 9) 

• Dysgwyr mewn trafferthion ariannol na ellid eu rhagweld. 

 

CEISWYR LLOCHES 

 

Yn gyffredinol, nid oes gan geiswyr lloches hawl i restr penodedig o ‘gyllid cyhoeddus’. 

Fodd bynnag, nid yw'r Gronfa Ariannol Wrth Gefn yn cael ei hystyried yn 'gronfa 

gyhoeddus'. Mae Llywodraeth Cymru yn cynhyrchu canllawiau i sefydliadau yng 

Nghymru er mwyn eu helpu i ddeall yn well y cysyniad o gronfeydd cyhoeddus. Gall 

ceiswyr lloches sy'n anghenus wneud cais i'r Swyddfa Gartref am lety addas ac arian 

parod ar gyfer hanfodion, ond nid ydynt yn gymwys am gymorth na chefnogaeth 

statudol i fyfyrwyr o ffynonellau eraill fel y Lwfans Cynhaliaeth Addysg na Chynllun Grant 

Dysgu Llywodraeth Cymru. 

 

Ar yr amod bod ceisiwr lloches yn bodloni’r amodau cymhwyster y cyfeirir atynt 

yn y Canllaw Cymhwysedd Dysgwyr (Atodiad B), gall y sefydliad ddarparu cymorth 

gyda nwyddau i ddysgwyr megis llyfrau, offer, gofal plant neu docyn teithio. 

 

Rhaid i geiswyr lloches anfon copi o'u Cerdyn Cofrestru Cais (ARC) neu lythyr gan y 

Swyddfa Gartref. Efallai y byddwn yn gofyn am God Rhannu fel y gallwn wirio statws 

mewnfudo. Oherwydd cyfyngiadau, dim ond cymorth mewn nwyddau y gellir ei roi i 

geiswyr lloches ac nid ydynt yn gymwys i gael taliadau arian parod nac ad-daliadau.  

 

Dylai'r sefydliad osgoi rhoi taliadau arian parod i geisiwr lloches oni bai ei fod yn blentyn 

sy'n ceisio lloches ar ei ben ei hun. 

 

Ffoaduriaid yn ffoi rhag gwrthdaro yn eu gwlad eu hunain 

O dan gynllun Cenedl Noddfa Llywodraeth Cymru mae rhai grwpiau sy’n ffoi rhag rhyfel 

wedi’u heithrio rhag gorfod bod yn y wlad am dair blynedd cyn bod yn gymwys ar gyfer 

y Gronfa Ariannol Wrth Gefn. Cysylltwch gyda’r Gwasanaethau Dysgwyr neu e-bostiwch 

FCF@adultlearning.wales i gael y wybodaeth ddiweddaraf am wledydd cymwys. 

 

 

 

 

 

 

 

https://www.llyw.cymru/dim-hawl-i-gael-arian-cyhoeddus-nrpf-canllawiau-html
https://www.llyw.cymru/dim-hawl-i-gael-arian-cyhoeddus-nrpf-canllawiau-html

Goblygiadau BREXIT 

 

Nid yw dysgwyr yr UE a’r Ardal Economaidd Ewropeaidd (AEE) a ddaeth i mewn i’r DU ar 

ôl 31 Rhagfyr 2020 yn gymwys yn awtomatig i gael cyllid ôl-16 a rhaid iddynt allu 

dangos eu bod yn preswylio’n gyfreithiol yn y DU i gael eu hariannu. 

 

Mae dinasyddion Gwyddelig yn parhau i fod yn gymwys ar gyfer cyllid ôl-16 gan fod eu 

hawliau'n cael eu diogelu o ganlyniad i'r trefniant Ardal Deithio Gyffredin. 

 

Dysgwyr o Loegr 

 

Mae dysgwyr sy'n dod dros y ffin i fynychu sefydliadau AB yn gymwys i gael cyllid ôl-16, 

yn unol â chytundebau cilyddol anffurfiol gyda'r Asiantaeth Ariannu Addysg a Sgiliau. 

 

CATEGORÏAU CYMORTH 

 

Bydd Cronfeydd Ariannol Wrth Gefn yn cael eu dyrannu i wneud cyfraniad i gefnogi 

dysgwyr yn y ffyrdd canlynol:  

 

• Cymorth gyda chostau 

anabledd  

• Cyfarpar 

• Costau gofal plant cofrestredig  

• Trafnidiaeth i bobl anabl 

•  Ffioedd arholiadau a 

chofrestru  

• Llyfrau 

• Llety 

• Trafnidiaeth 

• Deunydd ysgrifennu 

• Ymweliadau addysgol 

• Gwiriadau’r Gwasanaeth 

Datgelu a Gwahardd (DBS  

 

Ar gyfer 2026/27, oherwydd cyllid cyfyngedig, efallai y bydd rhai o'r categorïau 

hyn yn cael eu cyfyngu. 

 

Gellir defnyddio cyllid i helpu dysgwyr cymwys i dalu costau ffioedd sy'n gysylltiedig â 

chyrsiau megis ffioedd arholi a chofrestru'r corff dyfarnu, ac eitemau o offer neu 

ddeunyddiau sy'n hanfodol i'r dysgwr cymwys fedru cymryd rhan mewn 

gweithgareddau cwrs. 

 

Dylai unrhyw gyfarpar neu ddeunyddiau o’r fath a brynir gan y sefydliad o dan y Gronfa 

Ariannol Wrth Gefn fel arfer aros yn eiddo i’r sefydliad. 

 

COSTAU YN CODI OHERWYDD ANABLEDDAU 

Gellir gwneud taliadau at ddiben helpu dysgwyr anabl cymwys a dysgwyr cymwys sydd 

â dibynyddion anabl. Mae hyn yn cynnwys, ond nid yw'n gyfyngedig i, daliadau mewn 

perthynas â chostau rhesymol sy'n gysylltiedig â'r anabledd. 

CYHOEDDUSRWYDD 

 

Bydd y sefydliad yn hyrwyddo’r Gronfa Ariannol Wrth Gefn i diwtoriaid trwy Moodle, 

Mewnrwyd y Staff, llawlyfr y myfyrwyr ac ar wefan y sefydliad. Bydd gwybodaeth am y 

Gronfa Ariannol Wrth Gefn ar gael i ddysgwyr pan fyddant yn cofrestru ac yn ystod 

cynefino. Mae taflenni hyrwyddo ar gael gan y Gwasanaethau Dysgwyr. 

 

CEISIADAU  

 

Mae gan ddysgwyr hawl i wneud cais am Gronfeydd Ariannol Wrth Gefn ar unrhyw adeg 

yn ystod eu hastudiaethau trwy lenwi ffurflen gais y Gronfa Ariannol Wrth (Gweler 

Atodiadau A).  

 

Gellir gwneud ceisiadau yn Gymraeg neu Saesneg. Bydd ceisiadau a wneir yn Gymraeg 

yn cael eu trin ar yr un sail ac o fewn yr un amserlenni â’r rhai a wneir yn Saesneg.  

 

Bydd AOC yn sicrhau nad yw'r iaith Gymraeg yn cael ei thrin yn llai ffafriol na'r iaith 

Saesneg wrth roi'r polisi hwn ar waith. 

 

Wrth wneud penderfyniadau mewn perthynas â dyfarnu grant neu ddarparu cymorth 

ariannol, bydd y sefydliad yn ystyried yr effeithiau posibl (cadarnhaol neu negyddol) ar 

gyfleoedd i ddefnyddio'r iaith Gymraeg. 

 

NODIADAU ARWEINIAD AR LENWI’R FFURFLEN GAIS  

 

• Rhaid i’r ymgeiswyr lenwi pob adran o’r ffurflen Gronfa Ariannol Wrth Gefn a’i 

dychwelyd i FCF@adultlearning.wales   

• Rhaid darparu tystiolaeth gyda’r ffurflen gais os yw’r ymgeisydd yn derbyn budd-

daliadau/credyd cynhwysol. Gall hwn fod yn *llythyr diweddar gan DWP, cyfriflen 

banc yn dangos taliad budd-dal neu ddogfen debyg arall (*dylai’r dystiolaeth fod 

yn enw’r ymgeisydd ac yn dyddio o fewn 3 mis i’r cais). 

• Bydd hyn yn cael ei wirio gan staff Gwasanaethau Dysgwyr fel rhan o'r broses 

ymgeisio. Ni fydd tystiolaeth copi caled yn cael ei gadw. 

• Rhaid i ddysgwyr wneud cais yn annibynnol drwy anfon eu ffurflenni cais yn 

uniongyrchol i fewnflwch FCF@, bydd angen iddynt atodi copïau electronig o'u 

tystiolaeth. 

• Os nad yw ffurflenni cais yn cael eu llenwi’n gyfangwbl, byddant yn cael eu 

dychwelyd, a allai achosi oedi wrth brosesu’r cais 

• Os ceisir rhagor o gymorth ariannol ac nid yw hyn wedi cael ei gynnwys yn y cais 

gwreiddiol, bydd angen i ddysgwyr ymgeisio eto i’r gronfa ar gyfer unrhyw swm 

ychwanegol y gofynnir amdano. 

mailto:FCF@adultlearning.wales

TYSTIOLAETH  

 

Gall tystiolaeth addas gynnwys sgan, JPEG, neu sgrinlun o lythyr dyfarnu gan yr Adran 

Gwaith a Phensiynau (DWP), copi o gyfriflen banc yn dangos taliad budd-dal i’r 

ymgeisydd neu gadarnhad tebyg o gymhwysedd. Rhaid i dystiolaeth ddangos enw'r 

ymgeisydd yn glir. Peidiwch ag anfon dogfennau gwreiddiol. *Mae'n ofynnol i ni 

gadw ceisiadau a thystiolaeth am 10 mlynedd cyn y gellir eu dinistrio.  

    

DATGANIAD 

 

• Rhaid i bob ymgeisydd lofnodi datganiad y Gronfa Ariannol Wrth Gefn  

• Rhaid i’r Gwasanaethau Dysgwyr gael gwybod am unrhyw newidiadau i’r 

amgylchiadau sy’n effeithio ar incwm dysgwr. 

• Disgwylir i ymgeiswyr sy’n derbyn cymorth y Gronfa ymrwymo’n llawn i gwblhau 

eu cwrs/cyrsiau a mynychu isafswm o 80% o’u sesiynau.    

• Efallai y bydd angen i ymgeiswyr sy’n derbyn cymorth gan y Gronfa Ariannol 

Wrth Gefn ac sydd yna’n tynnu yn ôl o’r cwrs heb reswm da ad-dalu’r swm cyfan 

a ddyfarnwyd gan Addysg Oedolion Cymru. 

 

GWNEUD PENDERFYNIADAU  

 

Dylid e-bostio ffurflenni cais wedi’u cwblhau a thystiolaeth i FCF@adultlearning.wales  

neu eu postio at: Gwasanaethau Dysgwyr, Addysg Oedolion Cymru, 7 a 9 Iard y Cowper, 

Heol Curran, Caerdydd CF10 5NB.  

 

Ymdrinnir â cheisiadau wedi'u cwblhau a gyflwynir yn annibynnol gan ddysgwyr i 

fewnflwch FCF o fewn 10 diwrnod gwaith. 

 

Bydd y cais yn cael ei adolygu gan y tîm Gwasanaethau Dysgwyr yn unol â pholisi a 

gweithdrefnau’r gronfa a’i gymeradwyo os cefnogir y cais. 

 

Mewn achosion lle nad yw’r cais yn bodloni’r meini prawf cymhwysedd na’r 

blaenoriaethau ar gyfer y Gronfa Ariannol Wrth Gefn, efallai y bydd y cais yn cael ei 

wrthod ar y cam hwn.  

 

Bydd y dysgwr yn cael gwybod beth yw’r penderfyniad o fewn 14 diwrnod ar ôl derbyn y 

cais. Os gwneir y cais yn Gymraeg, bydd y dysgwr yn cael gwybod beth yw’r 

penderfyniad yn Gymraeg.   

 

Ystyrir y ceisiadau ar eu rhinweddau ac o fewn cyfyngiadau ariannol y gronfa.  

 

mailto:FCF@adultlearning.wales

Gwneir dyfarniadau pan fydd y cais yn dangos nad yw’r dysgwr yn gallu dechrau neu 

barhau ei gwrs astudio heb gymorth ariannol.  

 

Nid yw dyfarniadau’n cael eu gwarantu. Mae terfyn i’r Gronfa ac efallai y bydd 

angen iddi gau os defnyddir yr holl gronfeydd.  

 

ALLDALIADAU CRONFEYDD ARIANNOL WRTH GEFN  

 

Gofal plant 

Rhoddir rhywfaint o’r gronfa i un ochr er mwyn cefnogi rhieni/gofalwyr y mae angen 

gofal plant arnynt. Bydd pob cais yn cael ei asesu a bydd modd i ddysgwyr cymwys 

hawlio cyfraniad tuag at ofal plant cofrestredig.  

• Y dyraniad uchaf posibl ar gyfer gofal plant fesul dysgwr rhan-amser fesul 

flwyddyn academaidd yw £150 

 

• Y dyraniad uchaf posibl ar gyfer gofal plant fesul dysgwr amser llawn fesul 

flwyddyn academaidd yw £3,500. 

 

Ar gyfer 2026/27 gallwn gynnal 8 lle gofal plant llawn amser. 

 

Bydd arian y Gronfa’n cael ei thalu’n uniongyrchol i’r darparwr gofal plant cofrestredig. 

Ni fydd Addysg Oedolion Cymru yn atebol am unrhyw gostau ychwanegol sy’n codi yn 

yr achosion canlynol:  

 

• Mae gan y dysgwr absenoldeb wedi’i gofnodi ac nid yw wedi rhoi gwybod i’r 

darparwr gofal plant cofrestredig  

• Nid yw’r dysgwr wedi mynychu’r cwrs y mae’n hawlio arian y Gronfa ar ei gyfer, 

ac mae costau gofal plant yn berthnasol  

• Nid yw’r dysgwr wedi rhoi gwybod i’r darparwr gofal plant beth yw dyddiadau 

dechrau a gorffen y cwrs na rhoi’r hysbysiad terfynu gofynnol 

• Mae’r darparwr gofal plant cofrestredig yn darparu anfoneb i Addysg Oedolion 

Cymru ar gyfer costau a godwyd y tu allan i’r amserlenni a gytunwyd yn y cais 

 

Offer a Deunyddiau 

 

Gall dysgwr cymwys wneud cais am gyllid mewn perthynas â chyfarpar hanfodol a/neu 

ddeunyddiau y mae wedi'u prynu er mwyn cymryd rhan mewn gweithgareddau sy'n 

gysylltiedig â'r cwrs. Os bydd cais y dysgwr yn llwyddiannus, gall AOC ad-dalu’r costau’r 

dysgwr wrth brynu’r offer a/neu’r deunyddiau hwnnw yn llawn neu’n rhannol. 

2026/27: £50 y tymor tuag at gost nwyddau traul hanfodol cwrs  

Trafnidiaeth 

Mae costau trafnidiaeth yn cynnwys teithio ar drafnidiaeth gyhoeddus (bws/trên) ac 

mewn car (gyrrwr yn unig).  

 

• Rhaid darparu derbynebau ar gyfer yr holl drafnidiaeth gyhoeddus, a gwneir y 

taliad ar ôl gwneud y daith 

• Gellir hawlio costau petrol ar gyfer trafnidiaeth breifat ar gyfradd o 20c y filltir 

• Y dyraniad uchaf posibl ar gyfer trafnidiaeth breifat fesul dysgwr rhan-amser yw 

£100 y tymor. 

 

Telir arian y Gronfa Ariannol wrth Gefn yn uniongyrchol i’r darparwr trafnidiaeth. Ni fydd 

Addysg Oedolion Cymru yn atebol am unrhyw gostau ychwanegol sy’n codi yn yr 

achosion canlynol:  

 

• Mae gan y dysgwr absenoldeb wedi’i gofnodi ac nid yw wedi rhoi gwybod i’r 

darparwr trafnidiaeth  

• Nid yw’r dysgwr wedi mynychu’r cwrs y mae’n hawlio arian y Gronfa ar ei gyfer, 

ac mae costau trafnidiaeth yn berthansol  

• Mae’r darparwr trafnidiaeth yn anfonebu Addysg Oedolion Cymru ar gyfer costau 

a godwyd y tu allan i’r amserlenni a gytunwyd yn y cais.  

 

Y WEITHDREFN APELIO 

 

Os nad yw dysgwyr yn fodlon â chanlyniad eu cais, mae’r weithdrefn apelio ganlynol yn 

berthnasol:  

 

Dylai’r dysgwr, neu ei gynrychiolydd penodedig, amlinellu sail ei apêl yn ysgrifenedig at 

Bennaeth y Gwasanaethau Dysgwyr ac Adnoddau o fewn pedwar diwrnod ar ddeg (14) 

o dderbyn y penderfyniad. Gellir apelio yn Gymraeg neu Saesneg. Bydd y cais yn cael ei 

ail-asesu a rhoddir gwybod i’r dysgwr beth yw’r penderfyniad terfynol o fewn saith (7) 

diwrnod o dderbyn yr apêl.     

 

RHEOLI 

Bydd y Gronfa Ariannol Wrth Gefn yn cael ei rheoli yn unol â gofynion Llywodraeth 

Cymru.  

 

Y sawl sy’n gyfrifol ar y cyfan am y Gronfa Ariannol Wrth Gefn yw Pennaeth y 

Gwasanaethau Dysgwyr ac Adnoddau, a fydd yn rhoi adroddiad i’r Pwyllgor Profiad y 

Dysgwyr bob blwyddyn i esbonio sut mae’r gronfa wedi cael ei dyrannu a’i heffaith ar 

ddysgu.   

Cedwir cofnodion am yr holl arian a ddyrannwyd i ddysgwyr, gan gynnwys y categori 

dyrannu, gan Bennaeth y Cwricwlwm ac Pherfformiad. 

 

Bydd cyfrif y Gronfa Ariannol Wrth Gefn yn cael ei archwilio gan archwilwyr Addysg 

Oedolion Cymru. 

 

TROTHWY INCWM 

 

Bydd y trothwy ar gyfer cartref incwm isel yn cael ei adolygu’n flynyddol yn unol â 

chanllawiau Llywodraeth Cymru a chenedlaethol. 1 

 

Tabl cyfeirio - 2026/27 

 

Incwm gwario cyfwerth canolrifol cartref yn y 

DU yn y flwyddyn ariannol sy’n gorffen yn 

2024 = £36,700 

Diffinnir Incwm Isel fel 

60% o £36,700  

 

= £22,020 

Ystyrir ceisiadau ar gyfer cartrefi ar y cyd 

gydag un neu fwy o blant, lle mae’r incwm ar y 

cyd yn llai na:  

 

 

£24,570 (1 plentyn) 

£27,273 (2 + o blant) 

Gofal plant 

Dyraniad uchaf posibl rhan-amser  £150 y tymor 

Dyraniad uchaf posibl amser llawn  £3,500 y flwyddyn 

Trafnidiaeth 

Cost petrol ar gyfer trafnidiaeth breifat  20c y filltir  

Dyraniad uchaf posibl rhan-amser  £100 y tymor 

 

Trafnidiaeth – Cynllun tocynnau bws Abertawe a Chaerdydd. Oherwydd cyfyngiadau 

ariannu ni ellir gwarantu bod digon o docynnau ar gael i ddysgwyr amser llawn. Ni fydd 

dysgwyr sy'n byw o fewn pellter cerdded o 2 filltir i'r lleoliad dysgu yn gymwys. Rhoddir 

blaenoriaeth i'r rhai sy'n byw pellaf o'u cwrs. 

 
 
 
 
 
 
 
 
 

 
1 Average household income, UK - Office for National Statistics 

https://www.ons.gov.uk/peoplepopulationandcommunity/personalandhouseholdfinances/incomeandwealth/bulletins/householddisposableincomeandinequality/financialyearending2024

ATODIAD A 

Atodiad B 
Anllaw Cymhwysedd Dysgwyr  

 
Cyflwyniad 
 
Yn y ddogfen hon ceir canllawiau manwl ar yr amodau preswylio sy'n berthnasol wrth 
benderfynu ar gymhwysedd dysgwr unigol am gyllid ôl-16.  Mae unrhyw destun mewn 
print trwm yn y ddogfen hon wedi’i ddiffinio yn yr eirfa yn Atodiad C. 

 
Er mwyn i ddysgwr fod yn gymwys i gael cyllid ar gyfer ei raglen ddysgu, rhaid bod hawl 
gyfreithiol i breswylio yn y Deyrnas Unedig (DU).  Fel arfer, ni fydd person sy'n destun 
gorchymyn allgludo gan y Swyddfa Gartref yn gymwys i gael cyllid hyd nes y bydd y 
Swyddfa Gartref yn fodlon bod ei sefyllfa wedi’i datrys. 
 
At ddibenion ariannu, dylid sefydlu cymhwysedd y dysgwr ar ddechrau ei raglen 
ddysgu.  Fel arfer bydd dysgwyr sy'n gymwys i gael cyllid ar ddechrau eu rhaglen yn 
gymwys am gyllid drwy gydol eu rhaglen, yn ogystal ag unrhyw raglenni dysgu olynol a 
ariennir.  Yn yr un modd, mae'n annhebygol y bydd y rhai nad ydynt yn gymwys i gael 
cyllid ar ddechrau eu rhaglen ddysgu yn dod yn gymwys yn ystod cyfnod eu rhaglen 
ddysgu.   
 
Wrth benderfynu ar gymhwysedd dysgwr, dylai sefydliadau hefyd fodloni eu hunain bod 
tebygolrwydd rhesymol y bydd y dysgwr yn gallu cwblhau ei raglen ddysgu cyn cynnwys 
y dysgwr yn eu data cyllido.  Dylai hyn gynnwys ystyried pa mor ymarferol yw darparu 
lle i ddysgwr na fydd o bosibl yn gallu cwblhau ei raglen os yw'n debygol o adael y wlad 
yn barhaol yn ystod ei raglen ddysgu. 
 
Dylai sefydliadau ofyn am gyngor gan Lywodraeth Cymru pan fyddant yn cael trafferth 
asesu cymhwysedd dysgwr.  Mewn amgylchiadau o'r fath, cysylltwch â'r tîm Cyllido a 
Monitro yn: post16planningandfunding@llyw.cymru  
 
 
Dysgwyr yr UE a'r AEE 
 
Ar 31 Ionawr 2020, peidiodd y Deyrnas Unedig â bod yn aelod o'r Undeb Ewropeaidd 
yn swyddogol a dechreuodd ar gyfnod pontio pan oedd pob ymrwymiad blaenorol yn dal 
i fod yn berthnasol tra cynhelid trafodaethau ar berthynas newydd. Daeth y cyfnod 
pontio hwn i ben ar 31 Rhagfyr 2020.   
 
Mae gan ddysgwyr sy'n ddinasyddion gwledydd yr UE (neu'r AEE) neu blant gweithwyr 
o Dwrci a ddechreuodd ar raglenni wedi'u hariannu ar neu cyn 31 Rhagfyr 2020 hawliau 
gwarchodedig ac mae'n rhaid eu trin yr un fath â myfyrwyr 'cartref’.  Mae hyn yn golygu 
y byddant yn parhau i fod yn gymwys am gyllid ôl-16 am holl gyfnod eu rhaglen, yn 
ogystal ag unrhyw raglenni dysgu olynol heb unrhyw seibiant mewn astudiaethau ar 
wahân i gyfnodau gwyliau arferol.   
Nid yw dysgwyr yr UE a'r AEE a ddaeth i'r DU ar ôl 31 Rhagfyr 2020 yn gymwys yn 
awtomatig am gyllid ôl-16 ac mae'n rhaid iddynt allu dangos eu bod yn preswylio yn 
gyfreithlon yn y DU i gael eu hariannu. 
 

mailto:post16planningandfunding@llyw.cymru

Mae dinasyddion Iwerddon yn parhau i fod yn gymwys am gyllid ôl-16 gan fod eu 
hawliau wedi eu diogelu o ganlyniad i drefniant yr Ardal Deithio Gyffredin. 
 
Y ddeddfwriaeth a'r canllawiau 
 
Mae’r amodau preswylio sy’n berthnasol i gyllid ôl-16 yn seiliedig ar Reoliadau Addysg 
(Ffioedd a Dyfarniadau) (Cymru) 2007 (gan gynnwys unrhyw ddiwygiadau 
diweddarach). Gellir gweld y Rheoliadau a’r diwygiadau diweddaraf yn: 
 
Rheoliadau Addysg (Ffioedd a Dyfarniadau) (Cymru) 2007) (legislation.gov.uk) 
 
Rheoliadau Addysg (Ffioedd Myfyrwyr, Dyfarndaliadau a Chymorth) (Diwygio) (Cymru) 
2021 (legislation.gov.uk) 
 
Mae’r amodau preswylio sy’n berthnasol i gyllid ôl-16 yr un fath ar draws y sector ôl-16. 
Mae’r rheolau hefyd yn gyson â'r amodau cymhwysedd a nodwyd yn y Cod Derbyn i 
Ysgolion a gyhoeddwyd o dan Adran 84 y Ddeddf Safonau a Fframwaith Ysgolion. 
Mae’r cod hwn yn ei le o hyd a dylid ymgynghori ag ef ynglŷn â derbyniadau i ysgolion. 
Mae copi o'r cod i’w weld yn: 
 
https://llyw.cymru/sites/default/files/publications/2018-03/y-cod-derbyn-i-ysgolion.pdf 
 
Dysgwyr sy'n gymwys i gael cyllid  
 
I fod yn gymwys i gael cyllid ôl-16, fel arfer mae'n rhaid i ddysgwr allu bodloni'r tri gofyniad 
canlynol: 
 
i. ar ddiwrnod cyntaf blwyddyn academaidd gyntaf ei gwrs (y dyddiad perthnasol), mae’r 

dysgwr yn preswylio fel arfer yn y DU; 
ii. ar y dyddiad hwnnw mae’r dysgwr yn breswylydd sefydlog yn y DU; ac 
iii. am dair blynedd cyn y dyddiad hwnnw, mae'r dysgwr wedi bod yn preswylio fel arfer yn y 

DU a'r Ynysoedd ac nid oedd unrhyw ran o'r cyfnod preswylio hwnnw, yn rhannol nac yn 
gyfan gwbl, at ddibenion cael addysg lawnamser. 

 
At ddibenion ariannu, byddai Llywodraeth Cymru yn disgwyl i rywun sydd fel arfer yn preswylio 
yn y DU fod wedi gwneud eu cartref yn y DU gyda'r bwriad o aros a byw yma, ac nid at bwrpas 
dilyn cwrs astudio yn unig.  Dylid anwybyddu absenoldebau dros dro o'r DU a’r Ynysoedd.  Gellir 
trin dysgwr sydd wedi bod yn byw y tu allan i'r DU oherwydd ei fod ef neu ei deulu yn gweithio 
dramor dros dro fel person na tharfwyd ar ei breswyliad arferol. 
 
Bydd yr unigolion canlynol yn gymwys i gael cyllid (mae'r grwpiau hyn yn cyfateb yn fras 
i'r categorïau sydd wedi'u rhestru yn yr Atodlen i Reoliadau Addysg (Ffioedd a 
Dyfarniadau) (Cymru) 2007)2. 
 

 
2 Crynodeb o'r categorïau yn yr Atodlen, sydd yn hynod gymhleth.  Os ydych o'r farn bod dysgwr neu 
ddarpar ddysgwr yn perthyn i gategori nad yw'n cael ei restru yma, cysylltwch â 
post16planningandfunding@llyw.cymru am arweiniad pellach.  

https://www.legislation.gov.uk/cy/wsi/2007/2310/contents/made/welsh
https://www.legislation.gov.uk/en/wsi/2021/1365/contents/made/welsh
https://www.legislation.gov.uk/en/wsi/2021/1365/contents/made/welsh
https://llyw.cymru/sites/default/files/publications/2018-03/y-cod-derbyn-i-ysgolion.pdf

a. Person sy’n wladolyn o’r DU neu unigolyn arall sydd â hawl preswylio yn y DU ac sydd wedi 
bod yn preswylio fel arfer yn y DU a’r Ynysoedd neu yn y Tiriogaethau Tramor Prydeinig am 
gyfnod o dair blynedd cyn y dyddiad perthnasol, neu aelodau o’i deulu.  
 

b. Dinasyddion o Iwerddon sydd wedi bod yn preswylio fel arfer yn y DU a’r Ynysoedd ac/neu 
Iwerddon am gyfnod o dair blynedd cyn y dyddiad perthnasol. 

 
c. Gwladolion o’r Undeb Ewropeaidd (UE) neu wladolion o’r AEE sydd wedi cael statws 

preswylydd sefydlog neu statws preswylydd cyn-sefydlog3 o dan y Cynllun Preswylio’n 
Sefydlog i Ddinasyddion yr UE ac sydd wedi bod yn preswylio fel arfer yn yr AEE, Gibraltar 
neu'r DU am dair blynedd cyn y dyddiad perthnasol, neu aelodau o’u teulu. 

 
d. Gweithwyr o’r AEE a gweithwyr o’r Swistir sydd â statws preswylydd cyn-sefydlog neu 

sefydlog sydd wedi bod yn preswylio fel arfer yn y DU, yr AEE neu Gibraltar am dair blynedd 
cyn y dyddiad perthnasol, neu aelodau o’u teulu. 

 
e. Plant gweithwyr Twrcaidd lle'r oedd y gweithiwr Twrcaidd yn cael ei gyflogi'n gyfreithlon ac 

yn preswylio yn y DU cyn 1 Ionawr 2021. 
 

f. Gwladolion o’r DU oedd yn preswylio yn yr AEE cyn 1 Ionawr 2021 sydd wedi bod yn 
preswylio fel arfer yn yr AEE, Gibraltar neu'r DU am dair blynedd cyn y dyddiad perthnasol 
ac sydd wedi preswylio yn barhaus yn yr AEE neu'r DU rhwng 31 Rhagfyr 2020 a'r dyddiad 
perthnasol, neu aelodau o’u teulu. 

 
g. Unrhyw un sy’n cael ei gydnabod fel ffoadur gan Lywodraeth y DU ac sydd wedi parhau i 

breswylio fel arfer yn y DU a'r Ynysoedd ers cael statws ffoadur, neu aelod o deulu unigolyn 
o’r fath. 

 
h. Personau sydd â statws diogelwch dyngarol neu sydd â chaniatâd yn ôl disgresiwn neu 

sydd â chaniatâd eithriadol i ddod neu i aros neu aelodau o’u teulu. 
 

i. Personau y dyfarnwyd iddynt ganiatâd i aros fel person gwarchodedig neu aelodau o'u 
teulu, gan gynnwys y rhai y rhoddwyd caniatâd iddynt aros fel person diwladwriaeth neu 
berson sydd â chaniatâd adran 67 i aros. 

 
j. Y rheiny sydd â chaniatâd Calais i aros. 

 
k. Personau y rhoddwyd caniatâd iddynt aros fel partner gwarchodedig neu eu plant. 
 
Bydd Llywodraeth Cymru hefyd yn ystyried gwladolyn o’r tu allan i’r AEE sydd yn y DU 
gyda chaniatâd mewnfudo cysylltiedig â gwaith yn gymwys i gael cyllid ar ôl iddo fod 
yn preswylio yn y DU am dair blynedd, neu aelod o deulu person o’r fath. 
 
Bydd ceiswyr lloches a'u dibynyddion yn gymwys i gael cyllid ôl-16 cyn belled â’u 
bod yn cael cymorth dan un o'r canlynol: 
 

 
3 Mae hyn hefyd yn cynnwys gwladolion o’r UE ac Aelodau o’u Teulu sy’n Ymuno sydd wedi cyflwyno cais 
i Gynllun Preswylio'n Sefydlog yr UE ar ôl 30 Mehefin 2021 ac sy'n aros am benderfyniad. 

i. Deddf Mewnfudo a Lloches 1999.  
ii. Deddf Plant 1989.  
iii. Deddf Cymorth Gwladol 1948. 

 
Bydd ceiswyr lloches y gwrthodwyd lloches iddynt ond sy’n gymwys i gael cymorth dan 
Adran 4 Deddf Mewnfudo a Lloches 1999, ac sydd wedi cael y cymorth hwnnw, yn 
gymwys i gael cyllid ôl-16. 
 
Mae Llywodraeth Cymru yn ystyried pob ceisiwr lloches rhwng 16 ac 18 oed yn gymwys 
i gael cyllid, gan gynnwys unrhyw geiswyr lloches rhwng 16 ac 18 oed sydd ar eu pen 
eu hunain sydd wedi cael eu rhoi yng ngofal yr awdurdod lleol. 
 
Yn ogystal â'r grwpiau sydd wedi'u rhestru uchod, bydd Llywodraeth Cymru hefyd yn 
ystyried bod y grwpiau canlynol o ddysgwyr (gan gynnwys y rheini nad ydynt yn 
bodloni’r gofyniad preswylio 3 blynedd) yn gymwys i gael cyllid ôl-16:  
 
a. Pobl 16–18 oed sy’n preswylio’n gyfreithlon yn y DU ac sy'n ddinasyddion Prydeinig 

neu ddinasyddion Iwerddon, neu’r rheini sydd â hawl preswylio yn y DU.  
b. Pobl 16–18 oed sy’n dod gyda rhieni neu sy’n ymuno â’u rhieni sydd â hawl 

preswylio neu sydd wedi cael caniatâd i ddod i'r DU neu i aros ynddi (gan gynnwys y 
rheini sydd wedi cael caniatâd i aros fel dibynyddion person â Fisa Myfyrwyr), neu’r 
rheini sy'n blant i ddiplomyddion. 

c. Pobl 16-18 oed sydd wedi cael statws preswylydd cyn-sefydlog yn dilyn ymadawiad 
y DU â'r UE. 

d. Pobl 16–18 oed sy’n ddibynyddion i athrawon sy'n dod i'r DU fel rhan o gynllun 
cyfnewid athrawon. 

e. Pobl 16–18 oed sy’n ddibynyddion i aelodau’r Lluoedd Arfog Prydeinig sy’n 
gwasanaethu. 

f. Pobl sydd wedi cael statws preswylydd sefydlog yn ddiweddar; sydd wedi cael 
caniatâd amhenodol i aros4; hawl preswylio neu ddinasyddiaeth Brydeinig yn y 
tair blynedd yn union cyn y dyddiad perthnasol. 

g. Y rheini sydd â chaniatâd i aros y tu allan i'r rheolau. 
h. Gŵr, gwraig neu bartner sifil person sydd â statws preswylydd sefydlog sy’n 

preswylio’n gyfreithlon yn y DU. 
i. Gwladolion o Wcráin a gefnogir drwy’r Cynllun Teuluoedd o Wcráin, y Cynllun 

Noddi ar gyfer Wcráin, neu Gynllun Estyn Cyfnod Gwladolion o Wcráin neu 
aelodau agos teulu person o'r fath. 

 
Yn ogystal â’r dysgwyr hynny yn y categorïau sydd wedi’u rhestru uchod, bydd 
Llywodraeth Cymru yn ystyried amgylchiadau eithriadol eraill ar sail pob achos yn 
unigol. Os ydych chi'n credu y dylai dysgwr gael ei ystyried i gael cyllid oherwydd 
amgylchiadau eithriadol, cysylltwch â : post16planningandfunding@llyw.cymru   
 
 
Dysgwyr o Loegr  
 
Mae dysgwyr sy’n croesi'r ffin i fynychu ysgolion neu sefydliadau AB cyfagos yn 
gymwys i gael cyllid ôl-16, yn unol â'r cytundebau dwyffordd anffurfiol gyda'r Asiantaeth 

 
4 Mae hyn yn cynnwys Affganiaid sy'n gymwys o dan y polisi Adleoli a Chymorth i Affganiaid (a elwid yn flaenorol yn 
ffurfiol yn Staff a Gyflogir yn Lleol o dan y polisi ar gyfer y rheini a oedd o dan fygythiad). 

mailto:post16planningandfunding@llyw.cymru

Cyllido Addysg a Sgiliau.  Fodd bynnag, ni ddylai sefydliadau fynd ati i farchnata eu 
darpariaeth i ddysgwyr sy'n hanu o Loegr. 
 
Dylid ystyried dysgwyr o bob cenedl sy’n ddibynyddion i aelodau o’r Lluoedd Arfog 
Prydeinig sy’n gwasanaethu yn gymwys i gael cyllid gydol y cyfnod y byddant yn 
gwasanaethu ar yr un sail â phobl eraill sy’n preswylio’n gyfreithlon yng Nghymru.  
 
 
Dysgwyr nad ydynt yn gymwys i gael cyllid ôl-16  
 
Ni fydd dysgwyr sy'n ymgymryd â rhaglenni sy'n cael eu cyllido gan Gyngor Cyllido 
Addysg Uwch Cymru (CCAUC) fel arfer yn gymwys i gael cyllid ôl-16, gan y bwriadwyd 
y cyllid i gynnwys eu rhaglenni dysgu yn eu cyfanrwydd. Mewn perthynas â phob 
rhaglen addysgol ychwanegol sy’n briodol i ddysgwyr unigol, dylid hawlio drwy Gyngor 
Cyllido Addysg Uwch Cymru neu, yn achos dysgwyr ar raglenni addysg uwch 
masnachfraint, eu darparwr addysg uwch lawn amser. 
 
 
Adnoddau darparwyr  
 
Cyfrifoldeb pob sefydliad unigol yw asesu cymhwysedd achosion unigol. Dylid anfon unrhyw 
ymholiadau ynghylch amodau preswylio mewn perthynas â dysgwyr sydd am fanteisio ar 
ddarpariaeth AB at: post16planningandfunding@llyw.cymru  
 
 
 

mailto:post16planningandfunding@llyw.cymru

Atodiad C 

Geirfa cymhwysedd dysgwyr  

 
Ceisiwr lloches  
 
Y rheini y mae eu ceisiadau am loches yn y Deyrnas Unedig yn cael eu hystyried gan y 
Swyddfa Gartref ar hyn o bryd. 
 
Dibynnydd  
 
Yng nghyswllt ceisiwr lloches, diffinnir y rhain fel gŵr neu wraig, partner sifil, partner 
sy’n cyd-fyw, plentyn o dan 18 oed neu blentyn anabl dros 18 oed sydd wedi’i gynnwys 
yn y cais am loches.  
 
Y Tiriogaethau Tramor Prydeinig  
 
Yn cynnwys y tiriogaethau dibynnol canlynol: 
 
• Anguilla 

• Bermuda 

• Tiriogaeth Brydeinig yr Antarctig 

• Tiriogaeth Brydeinig Cefnfor India 

• Ynysoedd Prydeinig y Wyryf 

• Ynysoedd Cayman 

• Ynysoedd Falkland 

• Gibraltar 

• Montserrat 

• Ynysoedd Pitcairn 

• St Helena, Ascension a Tristan da Cunha 

• De Georgia ac Ynysoedd Sandwich y De 

• Ynysoedd Turks a Caicos 

 
 
Caniatâd Calais  
 
Math o ganiatâd a roddwyd i'r rheini a ddaeth drosodd fel rhan o "ymarfer clirio Calais" 
rhwng Hydref 2016 a Gorffennaf 2017, oedd o dan 18 oed ar y pryd, ac oedd â 
chysylltiadau teuluol cydnabyddedig yn y DU. 

Yr Undeb Ewropeaidd  
 
Yn cynnwys aelod-wladwriaethau canlynol y Gymuned Ewropeaidd: 
 
 
Awstria 

Gwlad Belg 

Bwlgaria 

Gweriniaeth Cyprus 

Croatia 

Y Weriniaeth Tsiec 

Denmarc 

Estonia 

Y Ffindir (gan gynnwys Ynysoedd Aland) 

Ffrainc (gan gynnwys Adrannau Tramor 
Ffrainc yn Guadeloupe, Martinique, 
Guiana Ffrengig, Réunion a Saint-Pierre 
et Miquelon) 

Yr Almaen (gan gynnwys Heligoland) 

Gwlad Groeg 

Hwngari 

Iwerddon 

Yr Eidal 

Latfia 

Lithwania 

Lwcsembwrg 

Malta 

Yr Iseldiroedd 

Gwlad Pwyl 

Portiwgal (gan gynnwys yr Azores a 
Madeira) 
 
Rwmania 

Slofacia 

Slofenia 

Sbaen (gan gynnwys Ynysoedd 
Baleares, yr Ynysoedd Dedwydd, Ceuta 
a Melilla) 

Sweden 

 

 
Yr Ardal Economaidd Ewropeaidd (AEE) 
 
 
Yn cynnwys holl wledydd a thiriogaethau'r UE sydd wedi'u rhestru uchod, ynghyd â'r 
gwledydd canlynol: 
 
Gwlad yr Iâ 
 
Liechtenstein 

Norwy 
 
Y Swistir* 

   
*Er mwyn cadw pethau'n syml i ddarparwyr sy'n gorfod asesu cymhwysedd dysgwyr am 
gyllid ôl-16, byddwn yn trin y Swistir fel gwlad sydd o fewn yr AEE. Yn ôl y gyfraith, nid 
yw’r Swistir yn rhan o’r AEE a gydnabyddir yn ffurfiol, ond mae ei gwladolion yn gymwys 
dan amryw o gytundebau rhyngwladol sydd wedi’u llofnodi gan lywodraeth y DU a 
llywodraeth y Swistir. 
 
Gweithiwr o’r Ardal Economaidd Ewropeaidd  
 
Gwladolyn o’r AEE sy’n weithiwr, ar wahân i weithiwr trawsffiniol yr AEE, yn y Deyrnas 
Unedig. 

Yn ogystal â hyn, mae rhai categorïau penodol o bobl, gan gynnwys gweithwyr 
trawsffiniol yr AEE, gweithwyr trawsffiniol hunangyflogedig yr AEE neu weithwyr 
hunangyflogedig o’r AEE a allai fod yn gymwys i gael cyllid ôl-16. Gellir cael rhagor o 
wybodaeth ar y categorïau hyn yn yr Atodlen i Reoliadau Addysg (Ffioedd a 
Dyfarniadau) (Cymru) 2007. 
 
Aelod o deulu gwladolyn o’r UE neu weithiwr o’r AEE  
 
Gŵr neu wraig neu bartner sifil gwladolyn o’r UE neu weithiwr o’r AEE, neu blentyn neu 
ŵyr/wyres neu riant neu nain/taid sy’n ddibynnol ar yr unigolyn, neu ar ŵr/gwraig neu 
bartner sifil yr unigolyn.  
 
Caniatâd eithriadol i ddod neu i aros   
 
Roedd hwn yn statws mewnfudo oedd yn cael ei ddefnyddio cyn Ebrill 2003. Rhoddid 
statws o'r fath i geisiwr lloches nad oedd, yn ôl y Swyddfa Gartref, yn bodloni'r diffiniad 
o ffoadur fel y'i diffinnir yn y Confensiwn Ffoaduriaid, ond yr oedd y Swyddfa Gartref 
wedi penderfynu y dylai gael aros yn y DU am resymau eraill. 
 
Caniatâd i aros yn ôl disgresiwn   
 
Caniatâd i aros yn y DU am resymau eithriadol. Weithiau rhoddir y statws hwn i berson 
sydd ddim yn gymwys i gael lloches ond a ddylai, ym marn y Swyddfa Gartref, gael aros 
am resymau eraill. 

Diogelwch dyngarol Cyflwynwyd diogelwch dyngarol ym mis Ebrill 2003 i ddisodli'r 
polisi caniatâd eithriadol i aros, a'i fwriad yw darparu diogelwch i unigolion nad ydynt yn 
gymwys am ddiogelwch o dan y Confensiwn Ffoaduriaid.  Gall y Swyddfa Gartref roi 
diogelwch dyngarol i rywun nad yw’n credu ei fod yn gymwys i gael lloches ond eu bod 
serch hynny mewn perygl o ddioddef niwed difrifol pe baent yn dychwelyd i’w gwlad 
wreiddiol. 

Aelod o deulu person sydd â statws caniatâd i aros yn ôl disgresiwn neu statws 
diogelwch dyngarol  
 
Person sy’n ŵr neu'n wraig, yn bartner sifil, neu'n blentyn i berson sydd â statws 
caniatâd i aros yn ôl disgresiwn neu statws diogelwch dyngarol; neu blentyn i ŵr/gwraig 
neu bartner sifil person sydd â statws caniatâd i aros yn ôl disgresiwn neu statws 
diogelwch dyngarol. Rhaid i'r aelod o deulu person o'r fath fod wedi bod yn aelod o'i 
deulu ar y dyddiad y gwnaeth y person ei gais am loches.  

Caniatâd amhenodol i ddod neu i aros    

Caniatâd i ddod i mewn i'r DU neu i aros yma heb unrhyw gyfyngiadau ar hyd eu 
harhosiad.  

Caniatâd i ddod neu i aros  
 
Person sydd wedi cael gwybod gan y Swyddfa Gartref nad yw'n gymwys i gael ei 
gydnabod fel ffoadur, ond ei fod, serch hynny, yn cael caniatâd i aros yn y DU. Fel arfer, 
mae person o'r fath yn cael statws Diogelwch Dyngarol neu Ganiatâd i Aros yn ôl 
Disgresiwn. 
 
Caniatâd i aros y tu allan i'r rheolau 
 
Mae caniatâd i aros y tu allan i’r rheolau yn cynnwys caniatâd i ddod i mewn neu i aros 
am resymau eithriadol ac / neu resymau tosturiol sy’n cwympo y tu allan i Reolau 
Mewnfudo’r DU. 
 
Preswyliad arferol  
 
Diffinnir hyn fel preswyliad fel rheol ac fel arfer yn y DU, o ddewis ac am bwrpas 
sefydlog gydol cyfnod a bennwyd, ar wahân i absenoldebau achlysurol neu dros dro. 
 
Partner gwarchodedig 
 
Person y rhoddir caniatâd iddynt aros yn y DU fel un ai dioddefwr trais domestig neu 
gam-drin domestig, neu fel partner mewn profedigaeth. 
 
Person gwarchodedig 
 
Yn cynnwys unigolion y rhoddir caniatâd iddynt ddod i mewn neu aros ar sail diogelwch 
dyngarol, y rhai sydd â chaniatâd person diwladwriaeth, y rhai sydd a chaniatâd adran 
67 i aros neu'r rhai sydd â chaniatâd Calais.  
 
Ffoadur  
 
Person y mae'r Swyddfa Gartref yn ei gydnabod fel ffoadur yn ôl disgrifiad Confensiwn 
Genefa 1951. Fel arfer, mae person sy’n cael statws ffoadur yn cael caniatâd i aros yn y 
DU am bum mlynedd, ac, ar ddiwedd y cyfnod hwnnw, gall wneud cais am ganiatâd 
amhenodol i aros. 
 
Aelod o deulu ffoadur  
 
Person sy’n ŵr neu'n wraig, yn bartner sifil, neu'n blentyn i berson sydd â statws 
ffoadur; neu’n blentyn i ŵr/gwraig neu bartner sifil ffoadur.  
  
Rhaid i'r aelod o deulu’r ffoadur fod wedi bod yn aelod o'i deulu ar y dyddiad y gwnaeth 
y ffoadur ei gais am loches.  
 

Dyddiad perthnasol  

Mae’r term ‘dyddiad perthnasol' yn cyfeirio at ddiwrnod cyntaf blwyddyn academaidd 
(neu flwyddyn addysgu) gyntaf y cwrs. Diffinnir hyn fel:  

a. 1 Medi os yw'r flwyddyn academaidd yn dechrau rhwng 1 Awst a 31 Rhagfyr. 

b. 1 Ionawr os yw'r flwyddyn academaidd yn dechrau rhwng 1 Ionawr a 31 Mawrth. 

c. 1 Ebrill os yw'r flwyddyn academaidd yn dechrau rhwng 1 Ebrill a 30 Mehefin. 

d. 1 Gorffennaf os yw'r flwyddyn academaidd yn dechrau rhwng 1 Gorffennaf a 31 
Gorffennaf. 

Hawl preswylio  

Yr hawl i fyw ac i weithio yn y Deyrnas Unedig.  Mae'r rhai sydd â hawl preswylio yn 
cynnwys: 

• Unigolion sy'n meddu ar Dystysgrif Hawl Preswylio  

• Y rheini sydd â phasbort wedi’i arnodi i ddangos bod ganddynt hawl preswylio yn y 
DU.  

• Dinasyddion Prydeinig (gan gynnwys y rheini sydd â thystysgrif frodori neu dystysgrif 

cofrestru fel Dinesydd Prydeinig). 

• Dinasyddion Tiriogaethau Dibynnol Prydeinig (a elwir bellach yn Ddinasyddion 
Tiriogaethau Tramor Prydeinig) 

• Gwladolion o Iwerddon. 

• Gwladolion o’r UE neu'r AEE sydd â statws preswylydd sefydlog. 

• Aelodau o deulu gweithwyr o’r AEE neu'r Swistir sydd â statws preswylydd sefydlog. 

Caniatâd Adran 67 i aros  
 
Person sydd â chaniatâd i aros o dan adran 67 o Ddeddf Mewnfudo 2016.  Gelwir hyn 
hefyd yn ganiatâd o dan drefniant 'Dubs’. 
 
Statws preswylydd sefydlog  
 
Person sy’n breswylydd sefydlog yn y Deyrnas Unedig yn ôl ystyr adran 33(2A) o 
Ddeddf Mewnfudo 1971; mewn geiriau eraill, person sydd naill ai wedi cael caniatâd 
amhenodol i ddod i mewn i’r DU neu aros yma neu sydd â hawl preswylio yn y DU.   
 
 
 
Statws Preswylydd Sefydlog - Cynllun Preswylio’n Sefydlog i Ddinasyddion yr UE 
 
Mae gan ddinasyddion yr UE, yr AEE a'r Swistir ac aelodau o’u teulu a oedd yn byw yn 
y DU cyn diwedd y cyfnod pontio (31 Rhagfyr 2020) ac a barhaodd i fyw yn y DU ar ôl y 
dyddiad hwn hawliau dinasyddion o dan y Cytundeb Ymadael â’r UE, Cytundeb 
Gwahanu EFTA yr AEE a Chytundeb Hawliau Dinasyddion y Swistir ("y Cytundebau 
Ymadael”).  
 
Gall y rhai sy'n bodloni amodau'r Cytundebau Ymadael barhau i breswylio'n gyfreithlon 
yn y DU a mwynhau hawliau cysylltiedig. Mae hawliau'r rhai sy'n symud i'r DU ar ôl 
diwedd y cyfnod pontio (oni bai bod ganddynt hawliau dinasyddion fel aelod o deulu 

person sydd eisoes yn y DU) yn ddibynnol ar drefniadau fisa newydd y Swyddfa Gartref.  
 
Gall y rhai sydd â hawliau dinasyddion wneud cais am statws preswylydd sefydlog  
drwy Gynllun Preswylio’n Sefydlog i Ddinasyddion yr UE y Swyddfa Gartref. 
Byddant yn cael:  
 
• Statws preswylydd sefydlog (hy caniatâd amhenodol i aros os ydynt wedi 

preswylio’n gyfreithlon yn y DU am leiafswm o bum mlynedd ddi-dor), neu  
• Statws preswylydd cyn-sefydlog (hy caniatâd cyfyngedig i aros) os ydynt wedi 

preswylio yn y DU am gyfnod byrrach (unrhyw gyfnod preswyl o lai na phum 
mlynedd ddi-dor). Ar ôl pum mlynedd o breswyliad cyfreithlon di-dor yn y DU gallant 
wneud cais i newid y statws hwn i statws preswylydd sefydlog, a dylent wneud 
hynny cyn i'w statws preswylydd cyn-sefydlog ddod i ben. 

 
Caniatâd diwladwriaeth 
 
Person sydd â chaniatâd diwladwriaeth yw person sy'n dod i mewn i'r DU sydd wedi 
cael caniatâd i aros fel Person Diwladwriaeth yn unol â pharagraff 405 o'r Rheolau 
Mewnfudo. 
 
Fisa myfyrwyr 
 
Categori mewnfudo sy’n berthnasol i bobl sy’n dod i’r DU i ddilyn cwrs astudio mewn 
sefydliad addysgol yn y DU.  
 
Gweithiwr o’r Swistir  
 
Gwladolyn Swisaidd sy’n weithiwr, ar wahân i weithiwr trawsffiniol Swisaidd, yn y 
Deyrnas Unedig. 
 
Yn ogystal â hyn, mae rhai categorïau penodol o bobl, gan gynnwys gweithwyr 
trawsffiniol Swisaidd, gweithwyr trawsffiniol hunangyflogedig Swisaidd, neu weithwyr 
hunangyflogedig o’r Swistir, a allai fod yn gymwys i gael cyllid ôl-16. Gellir cael rhagor o 
wybodaeth ar y categorïau hyn yn yr Atodlen i Reoliadau Addysg (Ffioedd a 
Dyfarniadau) (Cymru) 2007). 
 
Gweithiwr Twrcaidd 
 
Gwladolyn Twrcaidd sy’n gweithio yn y Deyrnas Unedig. 
 
Y DU a’r Ynysoedd  
 
Sef y DU, Ynysoedd y Sianel ac Ynys Manaw. 
 
Cynllun Teuluoedd o Wcráin 
 
Mae’r Cynllun Teuluoedd o Wcráin yn caniatáu i ymgeiswyr ymuno ag aelodau o'u teulu 
neu ymestyn eu harhosiad yn y DU. 

Cynllun Noddi ar gyfer Wcráin 

Mae’r Cynllun Noddi ar gyfer Wcráin yn caniatáu i wladolion Wcráin ac aelodau o'u 
teulu ddod i'r DU os oes ganddynt noddwr penodol o dan y Cynllun Cartrefi i Wcráin. 

Aelod agos o'r teulu 
 
Mewn perthynas â’r Cynllun Teuluoedd o Wcráin a’r Cynllun Noddi ar gyfer Wcráin mae 
aelod agos o’r teulu yn cynnwys: 
 
• Priod neu bartner sifil. 

• Partner di-briod (yn byw gyda'i gilydd mewn perthynas ers o leiaf dwy flynedd). 

• Plentyn sydd o dan 18 oed. 

• Rhiant (yn achos y rhai sydd o dan 18 oed). 

• Dyweddi neu bartner sifil arfaethedig. 

 
Caniatâd mewnfudo cysylltiedig â gwaith  
 
Sef bod â hawl i weithio yn y DU o dan un o’r categorïau mewnfudo cysylltiedig â 
gwaith.  Mae rhagor o wybodaeth ar gael yn: www.ukba.homeoffice.gov.uk/visas-
immigration/working/  

 

 

 

http://www.ukba.homeoffice.gov.uk/visas-immigration/working/
http://www.ukba.homeoffice.gov.uk/visas-immigration/working/

FFURFLEN ASESU EFFAITH CYDRADDOLDEB 

 

Polisi, gweithdrefn, ymarfer neu ffurflen:  

Polisi a Gweithdrefn 

Dyddiad asesu: 16/08/2024 

1. A yw’r hyn sy’n cael ei asesu yn bolisi, gweithdrefn, ymarfer neu ffurflen newydd neu 

un sy’n bodoli eisoes?   

Mae hwn yn bolisi a gweithdrefn presennol sydd wedi cael ei ddiweddaru.  

 

2. Rhowch ddisgrifiad byr o’r polisi, gweithdrefn, ymarfer neu ffurflen sy’n cael ei asesu.  

Mae’r polisi a gweithdrefn hwn yn nodi’r meini prawf ar gyfer cael mynediad i gyllid y Gronfa 

Ariannol Wrth Gefn a ddarperir gan Lywodraeth Cymru. Mae’n disgrifio’r weithdrefn y dylai staff 

cymorth ei dilyn er mwyn cynorthwyo dysgwyr sy’n gymwys i dderbyn cyllid. 

3. A fyddech cystal â rhestru unrhyw ddogfennau/tystiolaeth sydd wedi cael eu 

defnyddio i lywio’r Asesiad Effaith Cydraddoldeb hwn  

Safonau’r Gymraeg, canllawiau Cronfa Ariannol wrth Gefn Llywodraeth Cymru 2024/25 

4. A oes unrhyw ymgynghori, cyfranogiad neu ymchwil gyda grwpiau nodweddion 

gwarchodedig wedi llywio’r asesiad hwn? (e.e. cyngor cyfreithiol, ymgynghori â staff, 

fforymau rhanddeiliaid) 

 

 

5. Pa grwpiau nodweddion gwarchodedig yr effeithir arnyn nhw, yn negyddol neu’n 

gadarnhaol, gan y polisi, gweithdrefn, ymarfer neu ffurflen hon?  

 

 Cadarnhaol Negyddol Dim 

effaith  

Anhysbys 

Hil, gan gynnwys tarddiad 

ethnig neu genedl, hil neu 

genedligrwydd  

√ 

  

 

 

Rhyw  

 

  

√ 

 

Hunaniaeth rhywedd     

√ 

 

Crefydd neu Gred     

√ 

 

Pobl ag anabledd  

√ 

   

Oedran  

 

  

√ 

 

Cyfeiriadedd rhywiol     

√ 

 

Priodas neu bartneriaeth sifil   

 

  

√ 

Beichiogrwydd neu famolaeth  

 

  

√ 

 

Y Gymraeg 

 

   

√ 

 

 

6. Sut bydd y polisi, gweithdrefn, ymarfer neu ffurflen yn effeithio ar allu Addysg 

Oedolion Cymru i gydymffurfio â Dyletswydd Cydraddoldeb y Sector Cyhoeddus yng 

Nghymru 2014 i ddileu gwahaniaethu anghyfreithlon, hyrwyddo cydraddoldeb a 

meithrin perthnasoedd da?   

 

Bydd y polisi a gweithdrefn hwn yn cefnogi gwaith y sefydliad i sicrhau bod rhwystrau’n cael 

eu dileu i ddysgwyr sy’n wynebu caledi ariannol; a fyddai fel arall yn teimlo eu bod yn cael 

eu heithrio o’r cyfle i gymryd rhan mewn dysgu.  

7. Lle na amlygwyd unrhyw effaith, rhowch resymau  

 

8. Rhestrwch unrhyw effeithiau cadarnhaol a amlygwyd  

Cymhwysedd i gyllid ar gyfer ceiswyr lloches nad oedd yn bosibl o'r blaen. 

Gwell mynediad at gyrsiau i ddysgwyr a fyddai fel arfer yn cael eu digalonni gan gost 

adnoddau. 

 

9. Rhestrwch unrhyw effeithiau negyddol a amlygwyd  

 

 

10. Pa gamau gweithredu sydd eu hangen er mwyn goresgyn unrhyw effeithiau negyddol 

a amlygwyd?  

 

Effaith/Mater Cam Gweithredu  Pwy sy’n gyfrifol Dyddiad Cwblhau 

 

 

   

 

11. Sut bydd y polisi, gweithdrefn, ymarfer neu ffurflen yn cael ei fonitro?  

 

Bydd y polisi a gweithdrefn yn cael eu hadolygu gan Bwyllgor Profiad y Dysgwyr. Ar ôl ei 

gymeradwyo a’i roi ar waith, bydd yr Uwch-swyddog Gwasanaethau Dysgwyr yn monitro 

effeithiolrwydd y polisi hwn mewn perthynas â faint o bobl sy’n gwneud ceisiadau am y Gronfa 

Ariannol Wrth Gefn. Gwneir adolygiad llawn ar ôl tair blynedd.  

 

 

Wedi’i baratoi gan: Martyn Reed    Dyddiad: 16/08/2024 

Wedi’i gymeradwyo gan: Cath Hicks                                Dyddiad: 18/08/2024 

Dyddiad yr adolygiad nesaf: 1 Awst 2027 


